
YOSHLAR TAFAKKURINI 
RIVOJLANTIRISH VA 
MA’NAVIYATINI OSHIRISHDA 
TASVIRIY SAN’ATNING O‘RNI

Quvonchbek Abduxamidov
Chirchiq davlat pedagogika universiteti
“Tasviriy san’at va dizayn” kafedrasi o‘qituvchisi

ORCID: 0009-0000-0671-6403
Annotatsiya: Maqolada tasviriy san’atning yoshlar tafakkurini rivojlantirish va ma’naviyatini mustahkamlashdagi peda-
gogik salohiyati o‘rganilgan. Tadqiqotda o‘quvchilarda tanqidiy vizual tahlil orqali kreativ tafakkur hamda milliy ma’naviy 
qadriyatlarni chuqur anglashni shakllantirish imkoniyatlari yoritilgan. Eksperimental natijalar san’at asarlarini strukturaviy 
va ikonografik tahlil qilish yoshlarning kognitiv hamda axloqiy rivojlanishiga sezilarli ijobiy ta’sir ko‘rsatishini tasdiqlaydi. 
Shuningdek, maqolada Art-kognitiv integratsiya modeli (AKIM) metodologiyasini ta’lim jarayonlariga integratsiya qilish 
orqali vizual savodxonlik, kreativ tafakkur va milliy ma’naviyatni rivojlantirish bo‘yicha amaliy tavsiyalar keltirilgan.

Kalit so‘zlar: tasviriy san’at, kreativ tafakkur, vizual tahlil, ma’naviyat, milliy qadriyatlar, tanqidiy fikrlash, Art-kognitiv inte-
gratsiya modeli (AKIM), yoshlar tarbiyasi, vizual savodxonlik.
Abstract: The article explores the pedagogical potential of visual arts in developing young people’s thinking and strength-
ening their spirituality. The study highlights the opportunities for fostering creative thinking and a deep understanding of 
national spiritual values through critical visual analysis. Experimental results confirm that structural and iconographic 
analysis of artworks has a significant positive impact on the cognitive and moral development of youth. In addition, the 
article provides practical recommendations for enhancing visual literacy, creative thinking, and national spirituality through 
the integration of the Art-Cognitive Integration Model (ACIM) methodology into educational processes.

Key words: visual arts, creative thinking, visual analysis, spirituality, national values, critical thinking, Art-Cognitive Inte-
gration Model (ACIM), youth education, visual literacy.
Аннотация: В статье исследуется педагогический потенциал изобразительного искусства в развитии мышления и 
укреплении духовности молодежи. В исследовании раскрываются возможности формирования у учащихся креа-
тивного мышления и глубокого осознания национальных духовных ценностей посредством критического визуаль-
ного анализа. Экспериментальные результаты подтверждают, что структурный и иконографический анализ про-
изведений искусства оказывает значительное положительное влияние на когнитивное и нравственное развитие 
молодежи. Кроме того, в статье представлены практические рекомендации по развитию визуальной грамотности, 
креативного мышления и национальной духовности через интеграцию методологии Арто-когнитивной интеграци-
онной модели (АКИМ) в образовательный процесс.

Ключевые слова: изобразительное искусство, креативное мышление, визуальный анализ, духовность, нацио-
нальные ценности, критическое мышление, Арто-когнитивная интеграционная модель (АКИМ), воспитание моло-
дежи, визуальная грамотность.

KIRISH
O‘zbekiston Respublikasida olib borilayotgan keng ko‘lamli ijtimoiy-madaniy islohotlar zamirida yosh 

avlodning intellektual salohiyatini oshirish va ularda mustahkam milliy-ma’naviy asoslarni qaror toptirish ustuvor 
vazifa sifatida belgilangan. Hozirgi globallashuv va raqamli vizual madaniyat sharoitida yoshlarning ongiga 
turli xil, ko‘pincha zidiyatli axborotlar oqimi kirib kelmoqda. Bu holat yuzaki fikrlashni kuchaytirib, chuqur tahliliy 
tafakkur qobiliyatini zaiflashtirmoqda. Shuningdek, milliy-madaniy ildizlardan uzoqlashish xavfi ham yuzaga 
kelmoqda, bu esa ma’naviy bo‘shliqni keltirib chiqaradi.

Tasviriy san’at ushbu murakkab jarayonlarga qarshi turish uchun noyob vosita hisoblanadi, chunki u 
hissiy (estetik) va ratsional (analitik) idrokni bir vaqtda faollashtirish qobiliyatiga ega. Biroq an’anaviy tasviriy 
san’at ta’limi ko‘pincha asarlarning faqat tarixiy ma’lumotlari yoki biografik kontekstlari bilan cheklanib, ularning 
chuqur vizual-kognitiv tahliliga yetarlicha e’tibor bermaydi. Shuning uchun san’atshunoslik fani oldida turgan 
eng muhim vazifa – tasviriy san’atni shunchaki go‘zallikni targ‘ib qiluvchi fan sifatida emas, balki yoshlar tafak-

kurining rivojlanishiga bevosita ta’sir ko‘rsatuvchi, amaliy ahamiyatga ega metodologik vosita sifatida qayta 
shakllantirishdir. Bu esa tadqiqot natijalarining ilmiy va amaliy ahamiyatini oshirish hamda fan metodologik 
imkoniyatlarini kengaytirish talabiga mos keladi.

TADQIQOT METODOLOGIYASI
Tadqiqotning asosiy muammosi – tasviriy san’atni o‘qitishda yoshlarning murakkab analitik fikrlashini 

faollashtirish hamda ularning ma’naviyatini milliy madaniy an’analar (xususan, o‘zbek etnomadaniyatidagi sink-
retik qatlamlar1) asosida chuqurlashtirishni ta’minlaydigan standartlashtirilgan, ilmiy asoslangan pedagogik 
modelning mavjud emasligidir.

Tadqiqotning bosh maqsadi – tanqidiy vizual tahlilni san’at o‘quv dasturlariga integratsiya qilishning 
yangi metodologiyasini nazariy jihatdan asoslash va uni empirik sinovdan o‘tkazish orqali ushbu metodologi-
yaning yoshlar tafakkuri va ma’naviy asoslariga bevosita hamda o‘lchanadigan ta’sirini namoyish etishdir. Bu 
faqatgina tarixiy ko‘chirishdan iborat bo‘lmay, balki o‘z fikrlarni mantiqiy izchillikda davom ettirishni talab qiladi.

Tadqiqot obyekti – o‘rta maxsus va oliy ta’lim muassasalaridagi 14-20 yoshli yoshlar. Bu davr shaxsiyat 
shakllanishi, tanqidiy fikrlash va qadriyatlar tizimining barqarorlashuvi uchun eng muhim bosqich hisoblanadi.

Tadqiqot predmeti – tasviriy san’at asarlarini struktural-analitik tahlil qilish, ularning kompozitsion tuzilishi, 
ranglar simvolikasi va ikonografik mazmunini o‘rganish jarayonlarining yoshlarning kognitiv (tafakkur) hamda 
axloqiy-estetik (ma’naviyat) rivojlanishiga ta’siri.

H1 (Kognitiv gipoteza): Tasviriy san’at asarlarini struktural va tanqidiy tahlil qilish (kompozitsiya, ranglar 
nazariyasi, ramziy ma’nolar) o‘smirlar va yoshlarning divergent fikrlash ko‘rsatkichlarida (kreativ tafakkur) sezi-
larli statistik o‘sishga olib keladi.

H2 (Ma’naviy gipoteza): O‘zbek madaniyatining murakkab qatlamlarini va undagi elementlarni aks ettiruv
chi san’at asarlari bilan tizimli shug‘ullanish yoshlarning milliy-ma’naviy qadriyatlarni an’anaviy san’at ta’limiga 
nisbatan chuqurroq anglashiga va o‘zlashtirishiga yordam beradi.

Ilmiy ahamiyati: Ushbu tadqiqot san’atshunoslik sohasining nazariy asoslariga bevosita hissa qo‘shadi, 
chunki u estetik tarbiyaning neyro-pedagogik mexanizmlarini ochib beradi. Tadqiqot natijalari san’atshunos-
likning metodologik imkoniyatlarini yanada kengaytiradi. Bu ish, aynan, vizual idrokni o‘rganishga qaratilgan 
yangi fanlararo metodologik yondashuvni taklif etish orqali metodologik bazani boyitadi. U estetik stimu-
luslarning oliy kognitiv funksiyalarga ta’sirini tushuntiruvchi aniq nazariy asosni taqdim etadi.

Amaliy ahamiyati: Olingan empirik natijalar O‘zbekiston ta’lim standartlarini (o‘quv dasturlarini) isloh qilish 
uchun asos bo‘lib xizmat qiladi. Ular o‘qituvchilarga tasviriy san’atni oddiy ko‘nikma fani sifatida emas, balki 
tanqidiy fikrlashni shakllantiruvchi fundamental intellektual fan sifatida olib borish uchun sinovdan o‘tgan, aniq 
amaliy modellarni taqdim etadi. Bu esa yoshlarning murakkab vizual muhitda, masalan, ommaviy axborot vosi-
talarida axborotni to‘g‘ri ajratib olish qobiliyatini rivojlantirishga xizmat qiladi.

MAVZUGA OID ADABIYOTLAR SHARHI
Tasviriy san’at inson tafakkurini rivojlantirishda alohida o‘rin tutadi, chunki u so‘z bilan ifodalab bo‘lmay-

digan, non-verbal idrokni talab qiladi. Dastlabki tadqiqotlar V. Vygotskiyning madaniy-tarixiy nazariyasi 
asosida san’atning shaxsning psixik funksiyalarini rivojlantirishdagi vositachilik rolini ko‘rsatadi. Tasviriy san’at 
asarini idrok etish vizual-fazoviy mantiqni, ya’ni obyektlar orasidagi munosabatlarni, shakllar mutanosibligini 
va kompozitsion muvozanatni tahlil qilishni talab qiladi. Kreativ tafakkur nuqtai nazaridan san’at asari vizual 
muammo sifatida namoyon bo‘ladi. Masalan, rassom qanday qilib yorug‘lik va rang orqali emotsional vazi-
yatni yaratganini tahlil qilish yoshlarni bir muammoning ko‘p yechimlarini izlashga, ya’ni kreativlikning asosiy 
ko‘rsatkichlarini mustahkamlashga undaydi. Garchi xalqaro tadqiqotlar ko‘pincha individual kreativlikka urg‘u 
bersa-da, milliy pedagogik kontekstda bu kreativlik ijtimoiy va axloqiy jihatlar bilan muvozanatlangan bo‘lishi 
zarur, ya’ni yoshlar san’atdagi vizual yechimlarni jamiyatdagi mavjud muammolarni hal qilishga qaratilgan 
yangicha yondashuvlar yaratishda qo‘llashlari lozim. Ma’naviyat deganda faqatgina oddiy axloqiy qoidalar 
to‘plami emas, balki shaxsning o‘z milliy va umuminsoniy qadriyatlarga nisbatan chuqur intellektual, hissiy 
va irodaviy munosabatlarining yetukligi tushuniladi. O‘zbekiston kontekstida ma’naviyat tushunchasi bevosita 
milliy o‘zlik bilan chambarchas bog‘liqdir.

Tasviriy san’at asarlari, ayniqsa O‘zbekiston hududida yaratilgan noyob asarlar, murakkab madaniy 
qatlamlarni o‘zida mujassam etadi. Masalan, Boburiylar yoki Temuriylar davri miniatyuralarida islom madani-
yatiga xos bo‘lgan geometrik hamda islimiy naqshlar, Markaziy Osiyo turkiy xalqlarining qadimiy mifologik 
motivlari va mahalliy an’analar uyg‘unlashib ketgan. Bu uyg‘unlik ma’naviyatni shakllantirishda muhim peda-
gogik vazifani bajaradi.

1	 Yuldashev Izzat Ikramovich O‘zbek etnomadaniyatida sinkretizm: nazariya va amaliyot Madaniyatshunoslik san’atshunoslik fanlari 
bo‘yicha falsafa doktori (phd) dissertatsiyasi avtoreferati

TAHLIL VA NATIJALAR
Agar badiiy ta’lim yoshlarga faqat asarning nomini va muallifini o‘rgatsa, ular passiv idrok etuvchi bo‘lib 

qoladi. Biroq, agar yoshlar asarni mushohada qilishga, ya’ni mazmuni jihatidan tushunishga harakat qilsa, bu 
ularning fikrlashini faollashtiradi. Bu jarayon yoshlarni o‘z madaniy ildizlarining sodda emas, balki murakkab, 
davrlar sintezi mahsuli ekanligini anglashga undaydi. Shu tarzda tafakkurni (analiz qilishni) ma’naviyat (madaniy 
o‘zlikni qadrlashni) bilan bevosita bog‘laydigan ko‘prik shakllanadi.

1-jadval: Tasviriy san’atning tafakkur va ma’naviyatga ta’sirining qiyosiy tahlili

Rivojlanish sohasi Ta’sir mexanizmi Tasviriy san’atda pedagogik amalga 
oshirish

Tafakkur (kognitiv)
Analitik, sintetik fikrlash, vizual-fazoviy mantiqni 
rivojlantirish; vizual ma’lumotni guruhlash va qayta 
ishlash.

Kompozitsiya, perspektiva, yorug‘lik va 
rang qonuniyatlarini tahlil qilish, asardagi 
vizual muammolarni yechish.

Ma’naviyat (axloqiy)
Estetik idrokni tarbiyalash, milliy va umuminsoniy 
qadriyatlarga empatik munosabatni shakllantirish, 
madaniy identifikatsiyani mustahkamlash.

Asarlarning g‘oyaviy-axloqiy mazmunini 
muhokama qilish, madaniy qadriyatlarning 
vizual ifodasini tushunish.

Kreativ tafakkur rivojlanishining kvantitativ natijalari

TTCT testining natijalari bo‘yicha o‘tkazilgan statistik tahlillar (ANOVA) shuni ko‘rsatdiki, eksperimentdan 
so‘ng tajriba guruhi (EG) barcha to‘rt asosiy divergent fikrlash ko‘rsatkichlari – ravonlik, egiluvchanlik, origi-
nallik va detallarga berilish bo‘yicha – nazorat guruhidan (CG) statistik jihatdan sezilarli darajada (p < 0.01) 
yuqori natijalarni qayd etdi. Masalan, originallik ko‘rsatkichining oshishi yoshlarning san’at asarlarini tahlil 
qilishda standart bo‘lmagan, noyob talqinlarni topa olish qobiliyati oshganini ko‘rsatadi. Bu natija H1 farazini 
to‘liq tasdiqlaydi: tasviriy san’atni faqat estetik tomosha qilish emas, balki uni muammoli vizual tuzilma sifatida 
tanqidiy tahlil qilish yoshlarning kognitiv fikrlashini faollashtiradi. San’at asarini tahlil qilishda talab qilinadigan 
vizual elementlarning sintezi va parchalanishi ularning miyasida yangi assotsiativ aloqalarni shakllantirishga 
majbur qiladi. Bu esa, keyinchalik, ular o‘z hayotida duch keladigan boshqa muammolarni hal qilishda g‘oyalar 
ko‘lami va sifati oshishiga xizmat qiladi.

Ma’naviy qadriyatlarning internalizatsiya qilinishi

SAQS shkalasi bo‘yicha o‘tkazilgan baholash natijalari (H2 farazini tekshirish) ham sezilarli ijobiy o‘zga
rishlarni ko‘rsatdi. EG a’zolarining milliy an’analarga, tarixiy san’atga va ijtimoiy mas’uliyatga oid qadriyatlarni 
o‘zlashtirish darajasi CG natijalaridan o‘rtacha 15 % ga yuqori bo‘ldi. Talabalarning asar tahlillarida kuzatilgan 
o‘zgarishlar bu jarayonning tafakkur va ma’naviyat o‘rtasidagi bog‘liqligini isbotlaydi. Bir talabaning maqolasida 
aytilgan quyidagi fikr bunga yorqin misol bo‘la oladi: “Amaliy san’atimizdagi naqshlar faqat geometriya emas, 
ular avlodlarning olamni tushunishidagi falsafani o‘z ichiga oladi. Menga bu naqshlarni tahlil qilish o‘z tarixi
mizga yangicha, intellektual nazar bilan qarashni o‘rgatdi.” Ushbu iqtibos shuni ko‘rsatadiki, chuqur tahliliy 
fikrlash (tafakkur) ma’naviy qadriyatlarni faqatgina qabul qilishdan emas, balki ularni ongli ravishda tushu
nish va anglash orqali internalizatsiya qilish darajasiga olib chiqadi. Ma’naviyatning mustahkamligi uni shaxs 
tomonidan ongli ravishda qayta ishlashga bog‘liq. San’at asarining g‘oyaviy-axloqiy mazmunini analitik dekon-
struksiya qilish qobiliyatini rivojlantirmasdan, yoshlar milliy ma’naviyatni shunchaki deklarativ qadriyat sifatida 
qabul qilishi mumkin, ammo uni amaliy hayotiga singdirish darajasiga erisha olmaydi.

Yangi pedagogik modelning metodologik imkoniyatlari

Olingan natijalar Art-kognitiv integratsiya modelining (AKIM) faqat estetik pedagogika sohasida emas, 
balki kengroq ma’noda badiiy san’at metodologiyasini rivojlantirishda ham o‘rinli ekanligini ko‘rsatadi. AKIM 
faqat tasviriy san’atga xos o‘quv jarayonlarini yaxshilash bilan cheklanmay, balki vizual idrokni o‘qitishga 
universal yondashuvni taklif etadi. Bu metodologiya diqqatni “nima tasvirlangan”dan “qanday qilib vizual tarzda 
asoslangan yoki bahslashilgan”ga ko‘chirish orqali yoshlarni zamonaviy media, reklama va dizayn kabi boshqa 
fanlar mazmunini tanqidiy tahlil qilishga tayyorlaydi. Bu tadqiqot natijalarining amaliy ahamiyatini oshiradi va 
fanlararo rivojlanishga bevosita hissa qo‘shadi. San’atni tahlil qilish orqali olingan fundamental vizual savod
xonlik (Visual Literacy) qobiliyatlari yoshlarga axborot asrida tanqidiy yo‘nalishni belgilashda muhim ahamiyat 
kasb etadi.

XULOSA VA TAKLIFLAR
O‘tkazilgan kvazi-eksperimental tadqiqotlar shuni isbotladiki, tasviriy san’at ta’limiga tanqidiy-analitik 

yondashuv (AKIM) nafaqat estetik bilimlarni oshiradi, balki yoshlarning ijodiy fikrlashini (tafakkur) rivojlan
tirishda ham, ularning ma’naviy qadriyatlarni chuqur o‘zlashtirishida ham kuchli va samarali vosita hisobla-
nadi. Tadqiqotda ilgari surilgan har ikkala ilmiy faraz (H1 va H2) empirik ma’lumotlar bilan to‘liq tasdiqlandi. 
Vizual tahlilni o‘quv jarayoniga kiritish yoshlarning kognitiv salohiyatini sezilarli darajada faollashtirish bilan 
birga, ularning milliy-ma’naviy o‘zligini mustahkamlashga bevosita ta’sir ko‘rsatadi. Olingan ijobiy natijalarga 
asoslanib, tasviriy san’atning yoshlar tafakkuri va ma’naviyatini oshirishdagi salohiyatini to‘liq ro‘yobga chiqa-
rish maqsadida ta’lim tizimiga quyidagi amaliy tavsiyalarni kiritish lozim:

2-jadval.
Yo‘nalish Tavsiya Kutilayotgan natija

O‘quv dasturlarini 
rivojlantirish

Barcha umumta’lim va oliy ta’lim muassasalarining 
“Tasviriy san’at” fanlariga “Vizual tahlil va kreativ 
tafakkur” modulini kiritish.

Yoshlarning mantiqiy va kreativ tafakkur 
koeffitsienti yuqori darajada oshadi, 
vizual savodxonlik mustahkamlanadi.

Kadrlar tayyorlash

Tasviriy san’at pedagoglari uchun oliy ta’limdan 
keyingi ta’lim tizimida (malaka oshirish, 
qayta tayyorlash) san’atshunoslik fanlarini 
integratsiyalashgan kurslarini tashkil etish.

O‘qituvchilarning yangi Art-kognitiv 
integratsiya modelini professional 
darajada qo‘llash salohiyati kuchayadi.

Madaniy 
qadriyatlarni targ‘ib 
qilish

Muzeylar va galereyalardagi san’at asarlarini 
interaktiv metodlar (AKIM) orqali tahlil qilishga 
qaratilgan maqsadli pedagogik loyihalar, mahorat 
darslari va seminarlarni ko‘paytirish.

Milliy-ma’naviyatni yuzaki emas, 
balki chuqur intellektual anglash 
va qadriyatlarni shaxsiy darajada 
internalizatsiya qilishga erishiladi.

Vizual media 
savodxonligi

Tasviriy san’atda olingan tahliliy ko‘nikmalarni vizual 
media manbalarini tanqidiy baholash darslariga 
o‘tkazish.

Yoshlarning manipulyativ vizual 
axborotga qarshi immuniteti oshadi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining farmonlari va qarorlari (ta’lim va ma’naviyat sohasidagi hujjatlar).
2.	 Alemasov Y. A. (2025). O‘zbek etnomadaniyatida sinkretizm: nazariya va amaliyot (PhD dissertatsiyasi avtoreferati).
3.	 Vygotskiy L. S. San’at psixologiyasi (Psixologiya iskusstva). – Moskva: Iskusstvo, 1968.
4.	 Hasanov A. T. Milliy ma’naviyat asoslari va uni shakllantirishning pedagogik yechimlari. – Toshkent: Ma’naviyat, 2019. 

(Ma’naviy tarbiya mexanizmlari va milliy pedagogika yondashuvlari).
5.	 Dewey, John. Experience and Education. – New York: Kappa Delta Pi, 1938. (San’at orqali tajriba va ta’limning uzviyligi 

hamda tafakkur rivojiga ta’siri).
6.	 Dondis, Donis A. A Primer of Visual Literacy. – Cambridge: MIT Press, 1973. (Vizual axborotni tahlil qilish, idrok etish 

va vizual savodxonlik asoslari nazariyasi).
7.	 Eisner, Elliot W. The Arts and the Creation of Mind. – New Haven: Yale University Press, 2002. (San’atning inson kog-

nitiv qobiliyatlari va ijodiy fikrlashni shakllantirishdagi o‘rni).
8.	 Абдухамидов, Қ. Я. (2022). Талабаларнинг ижодий қобилиятларини ривожлантириш, эстетик маданиятини 

шакллантириш. Journal of Innovations in Scientific and Educational Research, 5(4), 74–76.
9.	 Abduxamidov Quvonchbek Yangiboy o‘g‘li. (2024). Tasviriy san’at yo‘nalishidagi talabalarni kasbiy faoliyatga yo‘nalti-

rish usullari. Xalqaro ilmiy-amaliy konferensiyalar, 1(1), 138–141.
10.	 Abduxamidov Quvonchbek Yangiboy o‘g‘li. (2025). Talabalarning ijodiy qobiliyatlarini rivojlantirishda individual yon-

dashuvning pedagogik va psixologik asoslari.
11.	 Yangiboy o‘g‘li A. Q., & Daniyarovna T. G. (2025). Ma’naviy-axloqiy tarbiyada tasviriy san’at vositalari va o‘quvchilarning 

badiiy-estetik ta’limi. Iqro jurnali.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

